
తాలాంకనందినీపరిణయము











	సీ.	
నవలాకుచములకే నవలాకుచము లీడు

        కురులు బంభరముల కురులుఁబోలు,

బింబంబుతోఁ బ్రతిబింబంబు గెమ్మోవి

        ఘనసార ఘనసార మెనయుఁ గీర్తి

ముఖ మిందుబింబాభిముఖమై ప్రదీపించు

        వళు లబ్ధివీచికావళుల నేలు

పరవంపుఁ బసిఁడిపెం పరవంపు మైఁదీఁగె

        కరము లంబుజశుభంకరము లయ్యెఁ



	 







	తే.	
గౌను మిన్నతినెన్నజోకౌను మిన్ను

నగ్గళము శంఖసంపద కగ్గలంబుఁ

దమ్ములనునేలు పదము లద్దమ్ము లగుచు

నెంచవేయేల వేయాలకించఁ దగదె.

	సీ.	
దినదినం బధికమౌ చనుగొండలను మ్రోయ

        నోపలేకను దాగియున్నదేమొ!

తను నొత్తుకొనివచ్చు తతనితంబభరంబు

        పొందికగని భయం బందేనేమొ!

నాతి నీవీబంధనము బిగింపున కోర్వఁ

        జాలక భీతిచే జరిగెనేమొ!

ధూమకేతుచ్ఛాయ రోమరాజిని జూచి

        కాలాహియని భీతిగలిగెనేమొ!



	 







	తే.	
మాటిమాటికి కీల్జడపాటు వ్రేటు

లోరువఁగలేక దానిగంభీరనాభి

కూపమునదూకేనో గాకఁ గొంచెమైన

గానరాకున్నదది యేమొ కౌనుదీఁగె.

	సీ.	
కం'ధరం' బెదిరించి కచభరంబున కోడె

        దెసఁజెడి తనుదానె దిశలు బ్రాకె

రహి కిం'శుకము' పాణి రక్తి గైకొననోడి

        యందందఁ బురివిచ్చి క్రిందఁ గూలె

		 ఈ పేజీలో చివరి మార్పు 8 ఫిబ్రవరి 2021న 13:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

